«Олонхону γѳрэтии сγрγн ньымалара» II улуустаађы семинар-практикум.  
Олунньу 7 күнүгэр О.П.Иванова – Сидоркевич аатынан айар сайдыы киинигэр  «Олонхону γѳрэтии сγрγн ньымалара» диэн улуустаађы семинар-практикум буолан ааста. Семинар иккис төгүлүн О.П.Иванова-Сидоркевич аатынан айар сайдыы үлэһиттэрэ Александра Егоровна Егорова уонна  Анна Михайловна Кириллина көҕүлээһиннэринэн ыытыллар.  Быйылгы семинарга Амматааҕы культура управленията уонна норуот айымньытын дьиэтин специалистара Василий Васильевич Кочаткин тэрийсэн ыытыста. 
Семинарга барыта  холбоон 16  учууталлар, уһуйааччылар, иитээччилэр кэлэн, үлэлэрин опыттарын көрдөрөн,   санааларын үллэстэн, бардылар.  Улуустааҕы Олоҥхо ассоциациятын бэрэссэдээтэлэ Александра Ивановна Артемьева олоҥхо сылын көрсө билиҥҥи кэмҥэ туох үлэ бара турарын сырдатта. Уһуйааччылар семинар кыттыылаахтарыгар маастар кылаас көрдөрдүлэр. Ол курдук Анна Михайловна Кириллина  О.П.Иванова-Сидоркевич аатынан айар сайдыы киинин эбии үөрэхтээһинин  уһуйааччыта олоҥхо  тылын-өһүн, кэпсээтэ. Анисия Даниловна  Софронова А.А.Черемных аатынан оҕо искусствотын оскуолатын фольклорга преподавателэ,  Айыы бухатыыра уонна абааһы бухатыырдарын 5 араас матыыбынан  ылланар ырыатын ыллаан иһитиннэрдэ. Айыы кыыһын ырыатын тойугун икки араас көрүҥүнэн Амма Чэчирэ ансаамбыл фольклорнай бөлөҕүн салайааччыта Татьяна Николаевна Петрова ыллаата. Удаҕан ырыатын толоруу маастарыстыбатын  Федот Потапов аатынан культура киинин уус –уран салайааччыта Фекла Петровна Санникова көрдөрдө. Ат ырыатын, Сабыйа Баай хотун төрүүр  ырыатын Эмис орто оскуолатын эбии үөрэхтээһинин  уһуйааччыта, Матрена Иннокентьевна Владимирова толордо. Сорук Боллур ырыатын У.Г.Нохсороптуу Сатаҕай орто оскуолатын муусука учуутала, Анжелика Дмитриевна Филиппова иһитиннэрдэ. Симэхсин эмээхсин уобараһын толору арыйан,  ырыатын ыллаата Үрүйэчээн фольклорнай ансаамбыл   салайааччыта Туяра Захаровна Мартынова иһитиннэрдэ. Абааһы кыыһын ырыатын “Амма Чэчирэ” ансаамбыл фольклорнай бөлөҕүн салайааччыта Сахаяна Васильевна Харитонова толорон сэҥээртэ.  Уһуйаан оҕолорун үөрэтэр уһуйааччылар кэлэн сэҥээрэн истэн барбыттара кэрэхсэбиллээх буолла. 
Семинар кыттыылаахтара 2023 с. ыытыллыахтаах олоңхо ыһыађар бэлэмнэнии үлэтин торумнаатылар: 
1.  Элбэх маастар кылаастары, конкурустары, семинардары тэрийии;
2. Улууска, республикаҕа ыытыллар күрэхтэргэ харса суох кыттыы;
3. Түөлбэ олоҥхоһуттарын үөрэтии;
4. М.Носов уруһуйунан сахалыы таҥаһы  олоҥхо ыһыаҕар бэлэмнээн тиктии;
5. Улууска биир ат симэҕэ комплект оҥоһулларын ситиһии;
6. Ыһыахха Амма олоҥхотун уратытын көрдөрүү;
7. Олоҥхонон Аммаҕа научно – практическай конференцияны  тэрийэн ыытары ситиһии. 
8. Амма иһинэн олонхо түөрт таһымынан сайдыахтаах. 
9. Саха тылын уонна литературатын учууталларын кытта ситимнээх үлэни ыытыы
10. Муус устар 16 күнүгэр Анисия Даниловна Софронова “Оллоон» образцовай ансаамбылын оҕолоро маастар кылаас ыыталлар. 
Олоҥхону үөрэтии үлэтэ  уһуйааннарга биир ситимнээхтик ыытыллар ол эрээри оскуолаҕа киирэн  оҕо уһуйааҥҥа ылбыт билиитин салгыы сайыннарбат. Ол иһин хайысханан үлэ биир сомођолоохтук бардађына үтүө түмүктэр баар буолуохтара диэн эрэнэбит.
 Семинар түмүгүнэн култуура салаатын фольклорга специалиһэ В.В.Кочаткин опыттарын тарҕаппыт учууталларга  туоһу суруктары туттарда. 

